
 

 

 

 
 

 
Green Track Stops | Treoirlínte maidir le hiarratais 

 
Cad is On the Green Track ANN? 

Is éard is On the Green Track ann ná feachtas an Aontais Eorpaigh maidir leis an mbithéagsúlacht 
agus an dúlra do dhaoine óga, a eagraíodh i gcomhar le Líonra Domhanda na hÓige um 
Bithéagsúlacht (GYBN), agus a chuirfear chun feidhme san earrach in 2022, roimh an dara céim de 
Chomhdháil CBD COP15 na Náisiún Aonaithe maidir leis an mBithéagsúlacht.  Tá an feachtas ina 
chuid de straitéis cumarsáide an Aontais Eorpaigh sa tréimhse roimh an COP15 agus beidh sé i 
measc na dtionscnamh suaitheanta i mBliain Eorpach na hÓige, agus dá bharr sin, tá sé á fhorbairt 
ar chur chuige óige le hóige ó thús go deireadh.  

Trí shuíomh gréasáin tiomnaithe, imeachtaí tarraingteacha, na meáin shóisialta agus i gcomhar le 
heagraíochtaí óige ar fud an Aontais, tabharfaidh an tionscnamh ar thuras muid i dtreo feabhais, 
fáis, éabhlóide, rannpháirtíochta agus gníomhaíochta maidir lenár ndomhan nádúrtha a chosaint.  

Cad iad Green Track Stops?  

Imeachtaí agus gníomhaíochtaí is ea Green Track Stops a eagraíonn an óige ar fud an Aontais 
Eorpaigh. Roghnófar iad trí ghairm ar imeachtaí, a bheidh ar oscailt idir an 15 Deireadh Fómhair 
2021 agus an 10 nollaig 2021, an dá lá sin san áireamh. Is ionann an ghairm ar imeachtaí agus 
cuireadh do shaoránaigh óga, ealaíontóirí óga, eolaithe óga agus eagraíochtaí óige san Aontas 
Eorpach le bheith ina gcuid den turas agus cur leis an díospóireacht ar bhealach fiúntach.  

Tá sé mar aidhm leis an ngairm: 

 Topaicí éagsúla a bhaineann leis an gcomhshaol ina gcuirtear béim ar chosaint na 
bithéagsúlachta agus an dúlra a chinntiú. 

 Díriú ar dhaoine óga i ngach réigiún den Aontas Eorpach agus i pé méid teangacha AE agus 
is féidir; 

 Gach cineál formáid a éascú – comhdhálacha, cruinnithe, taispeántais, seimineáir 
ghréasáin, ceardlanna, haiceatóin, léirithe ealaíonta ar líne, ar an láithreán nó i bhfoirm 
hibride. 

Cá háit agus cathain ba chóir an t-imeacht a thionól? 

Is féidir na himeachtaí a thionól ar fud 27 Ballstát AE idir mí an Mhárta agus mí na Bealtaine 2022, 
sa tréimhse roimh Chomhdháil COP15 na Náisiún Aontaithe maidir leis an mBithéagsúlacht.  

 Cé atá incháilithe chun iarratas a dhéanamh agus imeacht a eagrú? 

Maidir le Green Track Stop:  



 

 

 Is féidir le daoine aonair idir 18-30 bliain d’aois nó eagraíochtaí óige, líonraí agus pobail 
ar fud  27 Ballstát AE ceann a eagrú; 

 Caithfear é a thionól idir mí an Mhárta agus mí na Bealtaine 2022; 
 Clúdaítear ceann de na téamaí seo a leanas ann:  

o Dúlra/Bithéagsúlacht 
o Geilleagar ciorclach 
o Truailliú nialasach 
o Stíl mhaireachtála 
o Ginearálta 
o Eile 

 Is féidir leis a bheith i bhformáid comhdhála, cruinnithe, ceardlainne, seimineáir gréasáin, 
seisiún oiliúna, haiceatóin, léirithe nó in aon fhormáid nó gníomhaíocht eile; 

 Is féidir é a thionól ar líne, as líne nó mar imeacht hibride; 
 Tionólfar é san Aontas Eorpach, in aon teanga AE; 
 Tá sé saor in aisce 
 Féachann sé le daoine óga a mhealladh agus páirt a thabhairt dóibh.  

Laistigh de choicís i ndiaidh chur chun feidhme an imeachta, geallfaidh na heagraithe go gcuirfidh 
siad le torthaí deiridh an fheachtais trí thuarascáil ghairid a ullmhú ina mbeidh an príomhléargas 
agus na príomhthorthaí ón imeacht, chomh maith le grianghraif agus/nó ábhair ábhartha eile a 
sholáthar.  

Cad iad topaicí a d’fhéadfadh a bheith san imeacht?  

D’fhéadfaí an t-imeacht a eagrú thart ar cheann de na topaicí seo a leanas:  

 Dúlra/bithéagsúlacht:  
o Géarchéimeanna na bithéagsúlachta agus na haeráide, Pailneoirí, Agra-

éiceolaíocht, Foraoiseacht gar don dúlra, 3 bhilliún crann breise a chur, Athchóiriú 
an dúlra, Cosaint agus athchóiriú ithreach, Bithéagsúlacht uirbeach– feirmeacha 
uirbeacha/cathrach – díshalannú ithreach, Bithéagsúlacht mhuirí, athchóiriú 
Aibhneacha/Lochanna/Cósta/bogach, Cosaint speicis, Conairí 
éiceolaíocha/Nascacht / Ilroinnt Gnáthóg a Réiteach, Natura 2000, Limistéir faoi 
Chosaint agus bearta caomhnaithe limistéarbhunaithe eile      

  Geilleagar ciorclach: 
o Táirgeadh inbhuanaithe, Tomhaltas inbhuanaithe, Faisean inbhuanaithe agus 

faisean eiticiúil, Dramhaíl      
 Truailliú nialasach: 

o Cáilíocht aeir/truailliú aeir, Truailliú torainn, Cáilíocht an uisce/uisce agus truailliú 
mara, Truailliú ithreach      

 Stíl mhaireachtála: 
o Turasóireacht inbhuanaithe, Soghluaisteacht inbhuanaithe, Forbairt  bonneagair 

inbhuanaithe, Fuinneamh in-athnuaite, Bia inbhuanaithe, cócaireacht áitiúil, 
mhall agus shéasúrach, Athchúrsáil agus múiríniú, Deisiúchán, Airgeadas 
inbhuanaithe – An bhfuil mo sparán glas go leor? 

 Ginearálta: 
o Ceannaireacht na hóige maidir leis an dúlra, Athrú córais don bhithéagsúlacht, 

Daonlathas comhshaoil: faisnéis, rannpháirtíocht an phobail, rochtain ar 
cheartas, Oideachas ceannródaíoch  

 Eile 



 

 

Cad iad na tairbhí do d’imeacht?  

Má roghnaítear d’imeacht le bheith ar cheann de na Green Track Stops, bainfidh d’imeacht tairbhe 
as an méid seo a leanas:  
 

 Infheictheacht d’imeachta ar shuíomh gréasáin fheachtas an Choimisiúin Eorpaigh agus 
ar bhealaí mheáin shóisialta Ard-Stiúrthóireacht an Chomhshaoil sa Choimisiún Eorpach 
agus ar ardáin eile;  

 Deis chun d’imeacht a chomhbhrandáil le haitheantas amhairc an fheachtais; 
 Foireann uirlisí is féidir a chur in eagar le teimpléid agus ábhair le haghaidh chumarsáid 

agus cur chun cinn an imeachta, chomh maith le treoirlínte maidir le himeachtaí a eagrú;  
 Éascaíocht maidir le teacht ar uirlisí digiteacha chun imeachtaí ar líne a eagrú;  
 An deis chun freastal ar sheisiún faisnéise d’eagraithe imeachtaí a roghnófar i ndiaidh na 

gairme ar imeachtaí.  

Conas iarratas a dhéanamh le d’imeacht?  

Is féidir leat iarratas a dhéanamh trí fhoirm iarratais le haghaidh ‘Green Track Stops’ a 
chomhlánú anseo ón 15 Meán Fómhair 2021 go dtí an 10 nollaig 2021, an dá lá sin san áireamh. 
Beidh ort an t-eolas seo a leanas faoin imeacht a sholáthar:  

 Eolas faoin imeacht: teideal, topaic, formáid atá beartaithe, tásc ama, coincheap, cur síos 
gairid, dréachtchlár oibre, cainteoirí atá beartaithe, torthaí ionchais, etc.  

 Eolas faoin eagraí (na heagraithe): ainm (ainmneacha), cur síos, nasc chuig an suíomh 
gréasáin, naisc chuig próifílí na meán sóisialta (Facebook, Twitter, LinkedIn), etc.  

 Sonraí teagmhála eagraí (na n-eagraithe): suíomh gréasáin (má tá sé ar fáil), leathanach 
clárúcháin (más infheidhme), ríomhphost, uimhir fóin.  

 Ábhair bhreise agus/nó eolas breise (níl sé sin éigeantach) 

Níl an t-eolas thuas ar fad éigeantach, ach dá mhéad eolais a bheidh i d’iarratas, is ea is fearr an 
seans go roghnófar d’imeacht mar cheann de stadanna fíorúla an fheachtais.  

Trí iarratas a chur isteach, aontaíonn tú le húsáid do chuid sonraí chun críocha na gairme seo ar 
imeachtaí trí ghlacadh leis an mBeartas Príobháideachais, agus má roghnaítear é, go nglacann tú 
leis an gcomhaontú atá léirithe maidir le himeachtaí comhpháirtíochta. 

Déan iarratas anseo anois.  

Cad iad na critéir agus an nós imeachta roghnúcháin?  

Is iad seo a leanas na critéir roghnúcháin:  

 Comhlíonadh na gcritéar incháilitheachta, cháilíocht agus chomhlánú na foirme iarratais 
 Éagsúlacht imeachtaí i gcomhthéacs suíomh geografach, cothromaíocht thráthúil, chomh 

maith le formáidí agus méideanna na n-imeachtaí 
 Ábharthacht agus an acmhainn chun lucht spéise óg a ghríosú sa díospóireacht roimh an 

COP15 

Déanfar an nós imeachta roghnúcháin nuair a dhúnfar an ghairm ar imeachtaí, agus beidh na 
céimeanna seo a leanas i gceist leis:  

 Seiceáil ar incháilitheacht: a chinntiú go gcomhlíonann na himeachtaí a chuirfear isteach 
na critéir incháilitheachta atá liostaithe thuas ar a laghad  

https://ec.europa.eu/eusurvey/runner/GreenTrackStops2022

 Réamhroghnúchán: arna dhéanamh ag painéal saineolaithe ar a mbeidh ionadaí ó Líonra 
Domhanda na hÓige um Bithéagsúlacht (GYBN), príomh-chomhpháirtithe an fheachtais, 
agus GOPA Com., Gníomhaireacht cumarsáide atá lonnaithe sa Bhruiséil agus atá i 
gceannas ar an bhfeachtas seo a bhainistiú.  

 Roghnúchán deiridh: arna dhéanamh ag painéal saineolaithe ar a mbeidh ionadaithe ón 
gCoimisiún Eorpach.   
 

 

Cad é an t-amlíne don Ghairm ar Imeachtaí? 
Beidh an ghairm ar imeachtaí ar oscailt ón 15 Deireadh Fómhair 2021 go dtí an 10 nollaig 2021, 
an dá lá sin san áireamh. Forchoimeádann an Coimisiún Eorpach an ceart chuige féin an 
tréimhse seo a shíneadh nó a ghiorrú le fógra dhá lá a fhoilseofar sna treoirlínte seo ar shuíomh 
gréasáin an fheachtais. Fógrófar torthaí na gairme faoi lár mhí Eanáir 2022 ar an suíomh 
gréasáin. Déanfar teagmháil go díreach ansin le heagraithe na n-imeachtaí roghnaithe trí 
ríomhphost, agus tabharfar cuireadh dóibh chuig an seisiún eolais do na heagraithe.  

 

Chun tuilleadh eolais a fháil, tabhair cuairt ar an suíomh gréasáin nó déan teagmháil trí 
ríomhphost: thegreentrack@gopacom.eu  
 
 
Ceisteanna coitianta  

1. An bhfuil srianta ar bith i gceist le páirt a ghlacadh?  
Ní foláir nó go mbeidh d’imeacht ag teacht leis na téamaí mar atá liostaithe thuas, agus 
caithfear iad a thionól le linn na ndátaí a luadh thuas, i.e. idir mí an Mhárta agus mí na 
Bealtaine 2022. Mura bhfuil nasc follasach ar bith leis na téamaí a luadh, measfar nach 
bhfuil an t-iarratas incháilithe.  

 
2. An bhfuil fóirdheontais ar bith ar fáil d’eagraithe imeachtaí?  

Níl. Soláthróidh an Coimisiún Eorpach cuidiú, áfach, trí imeachtaí a chur chun cinn ar a 
shuíomh gréasáin agus ar na meáin shóisialta agus trí bhrandáil oifigiúil an fheachtais 
‘On the Green Track’ a sholáthar d’imeachtaí comhpháirtíochta, agus soláthróidh sé 
foireann uirlisí cumarsáide. 
 

3. Cá huair a fhógrófar torthaí na gairme seo?  
 
Foilseofar liosta de na himeachtaí ‘Green Track Stop’ roimh lár mhí Eanáir 2022.  
 

4.  An iad ‘Green Track Stops’ na himeachtaí amháin a bheidh le heagrú le linn chur chun 
feidhme an fheachtais ‘Green Track’ in earrach 2022?  

Ní hé. Seoladh an ghairm ‘Green Track Stops’ chun deis a thabhairt do shaoránaigh óga 
agus líonraí agus eagraíochtaí óige imeacht comhpháirtíochta feachtais a eagrú. Mar sin 
féin, óstálfaidh an feachtas imeachtaí breise éagsúla a eagróidh an Coimisiún Eorpach 
agus a chomhpháirtithe.  

